
Мач вилтăпри çине хурсамăр пысăк чул...

Кăвак-и вăл, хура е шурă йĕрлĕ,

Тăрри-аякĕсем ванăçинех пин тĕрлĕ,

Пулин вăл яка мар, карти те чалăш вĕрлĕк —

Леш тĕнчере хурланмĕ манăн чун.



Ку тĕнчере эп чăтрăм мăй таран,

Инкек те тусрĕм, тупрăм савăну та:

Çӳрерĕм çĕтĕк те, çӳрерĕм тутă,

Хăталарăм пӳрт, çăл чаврăм, çултăм утă —

Ĕçленĕ еç пулманччĕ-ха харам...



Çĕр айĕнче выртасчĕ кăтăш ман...

Пăлхавлă пурăнтăм, тĕрĕс мара тасатрăм,

Яш-кĕрĕмре янрарĕ манăн ахрăм,

Хăр-хаяра тĕнче хĕрне ăсатрăм...

Хурса хăварăр чул. Ан тивтĕр тек тăшман!

